Հավելված 1 

 Արտակարգ իրավիճակների նախարարության

 փրկարար ծառայության տնօրենի

2020թ. սեպտեմբերի 18-ի թիվ 17/1024  հրամանի

ԿԱՐԳ 
ՀՐԴԵՀՆԵՐԻ ՎԵՐԼՈՒԾՈՒԹՅԱՆ
1. ԸՆԴՀԱՆՈՒՐ ԴՐՈՒՅԹՆԵՐ
1. Սույն կարգով սահմանվում են Հայաստանի Հանրապետության (այսուհետ` ՀՀ) տարածքում տեղի ունեցած հրդեհների վերլուծության անցկացմանը ներկայացվող հիմնական պահանջները, հիմնական խնդիրները, հաշվետվությունների ներկայացման և վերլուծական աշխատանքների կատարման առանձնահատկությունները:
2. Հրդեհների վերլուծությունը հանդիսանում է Արտակարգ իրավիճակների նախարարության (այսուհետ՝ ԱԻՆ) փրկարար ծառայության (այսուհետ՝ ՓԾ) հատուկ և հրշեջ-փրկարարական ջոկատների (այսուհետ` Ջոկատներ) հրամանատարական կազմի և հրդեհաշիջման աշխատանքների ղեկավարի (այսուհետ` ՀՇՂ) իրավասություն ունեցող պաշտոնատար անձանց մասնագիտական պատրաստության ձևերից մեկը:
3. Հրդեհների վերլուծության նպատակն է՝

1) բարձրացնել Ջոկատների անձնակազմի և ՀՇՂ-ի մասնագիտական պատրաստվածության մակարդակը, կատարելագործել նրանց գործողությունների ընթացքը հրդեհաշիջման աշխատանքների իրականացման ժամանակ.
2) պարզել օբյեկտի (բնակավայրի, տարածքի) հակահրդեհային վիճակը, նրա օպերատիվ մարտավարական առանձնահատկությունները, հրդեհի առաջացման և զարգացման հանգամանքները.
3) քննարկել հրդեհաշիջման աշխատանքների ղեկավարման կազմակերպման հարցերը, ստուգել հրդեհաշիջման օպերատիվ պլանների և հրդեհաշիջման քարտերի համապատասխանությունը իրական հրդեհների պայմաններին.
4) մշակել միջոցառումներ՝ ուղղված հրդեհների մարման ընթացքում հայտնաբերած թերությունների վերացմանը և հրդեհաշիջման աշխատանքների արդյունավետության բարձրացմանը:
2.  ՎԵՐԼՈՒԾՈՒԹՅԱՆ ԵՆԹԱԿԱ ՀՐԴԵՀՆԵՐԸ ԵՎ ԱՆՑԿԱՑՄԱՆ ՊԱՀԱՆՋՆԵՐԸ
4. Վերլուծության ենթակա են բոլոր հրդեհները, բացառությամբ՝ 
1) բնակելի շենքերի շքամուտքերում և առանձնացված էլեկտրական հաշվիչների վահանակներում, երթևեկության և բակերի լուսավորման արտաքին մալուխային գծերում, շինություններից դուրս տեղադրված գովազդային վահանակներում` էլեկտրական հանգույցների կարճ միացումների, մալուխների գերտաքացումների կամ առաջացած հրդեհների մարման համար.
2) բնակավայրերի կառուցապատված գոտիներում` խոտածածկ տարածքների, արհեստական կանաչապատ սիզամարգերի և առանձին ծառերի (թփերի) հրդեհների մարման համար.

3) շենքերի բակերում` բնակիչների հանգստի (ժամանցի) համար նախատեսված զրուցարան-տաղավարներում, ինչպես նաև առանձին տեղադրված արհեստանոց-կրպակների հրդեհների մարման համար:

5. Վերլուծություններն անցկացվում են հրդեհաշիջմանը մասնակցած անձնակազմի հետ՝ 
1)  Ջոկատի հրամանատարի կամ հրամանատարի տեղակալի կողմից՝ Ջոկատի սպասարկման տարածքում տեղի ունեցած սույն կարգի 2-րդ գլխի 4-րդ կետով նշված հրդեհների դեպքերում.

2) Երևան քաղաքում տեղի ունեցած «թիվ 1 բիս» կանչի հրդեհների դեպքում՝ Երևան քաղաքի փրկարարական վարչության պետի տեղակալի կամ նրան փոխարինող այլ պաշտոնատար անձի կողմից.
3) «թիվ 2» և բարձր կանչի հրդեհների դեպքում՝ ՓԾ տարածքային ստորաբաժանման ղեկավարի կամ նրան փոխարինող այլ պաշտոնատար անձի կողմից:
6. Հրդեհների վերլուծության վերաբերյալ նյութերը կազմվում են՝ 
1) սույն կարգի 2-րդ գլխի 4-րդ կետով նշված հրդեհների դեպքում՝ տվյալ տարածքը սպասարկող Ջոկատի խմբի (հերթափոխի) պետը.
2) «թիվ 1 բիս» և բարձր կանչի հրդեհների դեպքում՝ տվյալ տարածքը սպասարկող Ջոկատի հրամանատարը կամ հրամանատարի տեղակալը:
7. ՀՀ-ում տեղի ունեցած «թիվ 3» և բարձր կանչի, հանրային հնչեղության առանձին դեպքերի, խոշոր նյութական վնասներով, տարածված մեծ մակերեսներով կամ մարդկային զոհերով ուղեկցված հրդեհների առաջացման, զարգացման և մարման հանգամանքները մանրամասն ուսումնասիրելու նպատակով, ՓԾ տնօրենի հրամանով նույնպես կարող է ստեղծվել աշխատանքային խումբ և սույն կարգի պահանջներին համապատասխան անցկացվել հրդեհի վերլուծություն:
8. Հրդեհի վերլուծությունն անցկացվում է՝
1) «թիվ 1» կանչի հրդեհների դեպքում՝ տվյալ տարածքը սպասարկող Ջոկատում.
2) «թիվ 1 բիս» և բարձր կանչի հրդեհների դեպքում՝ ՓԾ տարածքային ստորաբաժանումներում:
9. Հրդեհները ենթակա են վերլուծության` մարումից հետո տասնօրյա ժամկետում:
10. Սույն կարգի պահանջներին համապատասխան հրդեհի վերլուծության անցկացումից հետո, եռօրյա ժամկետում վերլուծության արդյունքները ներկայացվում է ՓԾ տնօրենին:
3. ՀՐԴԵՀՆԵՐԻ ՎԵՐԼՈՒԾՈՒԹՅԱՆԸ ՆԱԽԱՊԱՏՐԱՍՏՈՒՄԸ ԵՎ ԱՆՑԿԱՑՈՒՄԸ
11.  Հրդեհների վերլուծությունն անցկացվում է հրդեհների հետազոտության, մարման ընթացքի, նկարագրման, հրդեհաշիջման կազմակերպման վերաբերյալ հրահանգների պահանջների, մասնագիտական գրականության ուսումնասիրման, հրդեհաշիջման ուժերի և միջոցների հաշվարկների և այլ նյութերի հիման վրա:
12. Հրդեհի վերլուծությունը բաղկացած է տեքստային և գրաֆիկական (սխեմաներ, գծագրեր, նկարներ, աղյուսակներ) մասերից և տվյալ հրդեհի վերաբերյալ տեսանյութերից:
13. Հրդեհի վերլուծությունում ըստ բաժինների նշվում են՝
1) հետազոտության բաժին՝
ա. օբյեկտի (բնակավայրի, տարածքի) հասցեն.

բ. գերատեսչական պատկանելիությունը.
գ. հրդեհի առաջացման տեղը.
դ. հրդեհի առաջացման պատճառը.
ե. հրդեհի տարածմանը նպաստող պայմանները.
2) հրդեհատեխնիկական բնութագրի բաժին՝

ա.օբյեկտի չափերը, մակերեսը.
բ.հրդեհի առաջացման տեղամասի չափերը.
գ.օբյեկտի հարկերի քանակը.
դ.կրակի տարածման ուղիները.
ե.օբյեկտից մինչև տարածքը սպասարկող Ջոկատի եղած հեռավորությունը.
զ.տեղեկություններ օբյեկտում առկա և օգտագործվող նյութերի մասին.
է.օբյեկտի հակահրդեհային ջրամատակարարման վիճակի մասին.

3) հրդեհի զարգացման և մարման ընթացքի բաժին՝
ա. հրդեհի առաջացման ժամը.
բ. հրդեհի հայտնաբերման ժամը.
գ. հրդեհի մասին հաղորդման ժամը.
դ. հրդեհի մակերեսը.
ե. կրակի տարածման գծային արագությունը.
զ. ջրի մղման ինտենսիվությունը ըստ գրականության և փաստացի.
է. առաջին ստորաբաժանման ներկայանալու ժամը.
ը. առաջին փողակով հրդեհի օջախ ջուր մղելու ժամը.
թ. հրդեհի մեկուսացման ժամը.
ժ. հրդեհի մարման ժամը.
ժա. ՀՇՂ-ի տվյալները ըստ հերթականության.
ժբ. հրդեհաշիջման աշխատանքներին մասնակցած անձնակազմի, օգտագործված կրակմարիչ նյութերի և տրված փողակների վերաբերյալ տվյալները՝ համաձայն Հավելված 2-ի. 
Ժգ հրդեհաշիջման աշխատանքներին ներգրավված ստորաբաժանումների վերաբերյալ տվյալները՝ համաձայն Հավելված 3-ի.
ժդ. հրդեհաշիջմանը ներգրավված հատուկ և օժանդակ ավտոմոբիլների վերաբերյալ տվյալները.
Ժե. կազմակերպության պատասխանատու անձանց գործողություններ մինչև ստորաբաժանումների ժամանումը.
ժզ. հրդեհի վայր ներկայացած առաջին և հաջորդ ստորաբաժանումների գործողությունների վերաբերյալ տվյալները.
4) հրդեհի հետևանքների բաժին՝
ա. հրդեհի հետևանքով զոհված անձանց և կենդանիների վերաբերյալ տվյալները.
բ. հրդեհի հետևանքով տուժած անձանց վերաբերյալ տվյալները.
գ. հրդեհի հետևանքով փրկված անձանց և կենդանիների վերաբերյալ տվյալները.
դ. հրդեհի հետևանքով այրված շինության, իրերի վերաբերյալ տվյալները.
ե. հրդեհի հետևանքով վնասված շինության, իրերի վերաբերյալ տվյալները:

14. Սույն կարգի 11-ից 13-րդ կետերով նշված տվյալների հավաքագրումից հետո իրականացվում է հրդեհի վերլուծությունը:
15. Հրդեհի վերլուծությունը կայանում է նրանում, որ նախնական տվյալների մշակման արդյունքում, որոշվում է հրդեհի զարգացման և մարման ընթացքը և առանձնահատկությունները:
16. Հրդեհի վերլուծության ընթացքում պարզվում է՝

1) հրդեհի մասին հաղորդման ժամանակահատվածը և կապի վերաբերյալ տվյալները.

2) տեղի ուժերով հրդեհի մարման հնարավոր հանգամանքները, հրդեհի փաստի թաքցնելը.
3) պատասխանատու անձանց կողմից պարտականությունները պատշաճ չկատարելը և այլն: 
17. Հրդեհի վերլուծության ժամանակ նշվում են՝
1) մարտական բացազատման ընթացքում կատարված գործողությունները՝ արդյունքները համեմատելով նորմատիվների հետ.

2)  ուժերի և միջոցների հաշվարկները, դրանք համեմատելով իրականում ներգրավված ուժերի և միջոցների հետ.

3) հրդեհի օջախի հետախուզության անցկացումը.

4) հրդեհի վճռական ուղղության որոշման ճշգրտությունը.

5) հրդեհի օջախ մղվող հրդեհաշիջման նյութերի տեսակն և քանակը:
18. Հրդեհի վերլուծության ժամանակ ուսումնասիրվում են ՀՇՂ-ի կայացրած որոշումները, հրդեհաշիջման շտաբի, թիկունքի, հրդեհաշիջման տեղամասերի ղեկավարների գործողությունները, ներգրավված ուժերի և միջոցների համապատասխանությունը իրավիճակին (ավել, բավարար կամ անբավարար լինելը):
19. Հրդեհի վերլուծությունն անցկացվում է հետևյալ հերթականությամբ և ներկայացմամբ՝ 
1)  տեղեկությունների օբյեկտի (բնակավայրի, տարածքի) վերաբերյալ՝ 
ա. օպերատիվ մարտավարական բնութագիր.
բ. հակահրդեհային վիճակ.
2) առաջին և հետագա ՀՇՂ-ների և հրդեհաշիջմանը մասնակցած մյուս պաշտոնատար անձանց, ինչպես նաև կազմակերպության պատասխանատու անձանց (համաձայնությամբ) հաղորդագրություն:
20. Հրդեհի վերլուծությունը անցկացնող պաշտոնատար անձը ընդհանրացնում է ելույթները, ամփոփում և տալիս է եզրակացություն՝ ներկայացնելով իր նկատառումները և տալով համապատասխան հանձնարարականներ` բացթողումերը և թերությունները վերացնելու ուղղությամբ:
